
UMUMTA’LIM MAKTABLARIDA 
CHET TILI O‘QITISHDA 
RAQAMLI PLATFORMALARNI 
INTEGRATSIYA QILISHNING 
TEXNOLOGIYASI VA 
SAMARADORLIK MODELI
Tursunboyeva Mavjudaxon Shukurillo qizi
Andijon davlat pedagogika instituti
Mustaqil izlanuvchi

Annotatsiya: Mazkur maqolada umumta’lim maktablarida chet tilini o‘qitish jarayoniga raqamli platformalarni integratsiya 
qilish masalalari ilmiy-nazariy va amaliy jihatdan atroflicha yoritilgan. Xususan, raqamli ta’lim texnologiyalarining chet 
tilini o‘qitishdagi didaktik va texnologik imkoniyatlari, ularni ta’lim jarayoniga samarali integratsiya qilish asoslari tahlil 
qilinadi. Maqolada raqamli platformalar orqali o‘quvchilarning til kompetensiyalarini shakllantirish, ularning mustaqil ta’lim 
olish ko‘nikmalarini rivojlantirish hamda til o‘rganishga bo‘lgan motivatsiyasini oshirish borasidagi tajriba va kuzatuvlar 
bayon etilgan. Shuningdek, raqamli platformalarni tatbiq etish mexanizmlari, pedagogik jarayonga moslashtirilgan amaliy 
modellar, samaradorlikni baholash usullari va mezonlari chuqur o‘rganiladi. Tadqiqot natijalari asosida raqamli platfor-
malarni chet tili ta’limiga integratsiya qilishda uchraydigan dolzarb muammolar va ularning yechim yo‘llari ko‘rsatib o‘tiladi. 
Yakunda esa ta’lim jarayonini raqamlashtirishning istiqbollari, o‘qituvchining roli va raqamli pedagogikaning zamonaviy 
tendensiyalari asosida tavsiyalar ishlab chiqiladi.

Kalit so‘zlar: chet tili, raqamli platforma, integratsiya, ta’lim texnologiyasi, o‘quv modeli, interaktiv ta’lim, zamonaviy 
pedagogika.
Abstract: This article examines the theoretical and practical aspects of integrating digital platforms into the foreign lan-
guage teaching process in general education schools. It focuses on the didactic and technological capabilities of digital 
learning and the foundations for effective integration into the educational environment. The article highlights experiences 
and observations regarding the development of students’ language competencies, their motivation, and autonomous 
learning skills through digital platforms. It also analyzes implementation mechanisms, pedagogically adapted practical 
models, and methods and criteria for evaluating effectiveness. Based on the research findings, the article outlines current 
challenges in the integration process and offers practical solutions. Finally, it presents recommendations for the digitaliza-
tion of the educational process, the evolving role of the teacher, and modern trends in digital pedagogy.

Key words: foreign language, digital platform, integration, educational technology, learning model, interactive learning, 
modern pedagogy.
Аннотация: В данной статье рассматриваются научно-теоретические и практические аспекты интеграции циф-
ровых платформ в процесс преподавания иностранного языка в общеобразовательных школах. Особое внимание 
уделяется дидактическим и технологическим возможностям цифрового обучения, а также основам эффективной 
интеграции цифровых ресурсов в образовательную среду. В статье анализируются примеры формирования язы-
ковых компетенций учащихся, развития их мотивации и навыков самостоятельного обучения с использованием 
цифровых платформ. Также рассматриваются механизмы внедрения, адаптированные педагогические модели, 
критерии и методы оценки эффективности применения цифровых технологий. По итогам исследования выявлены 
актуальные проблемы интеграции и предложены пути их решения. В заключение представлены рекомендации 
по цифровизации образовательного процесса, роли преподавателя и современным тенденциям цифровой педа-
гогики.

Ключевые слова: иностранный язык, цифровая платформа, интеграция, образовательные технологии, модель 
обучения, интерактивное обучение, современная педагогика.

KIRISH
Bugungi globallashuv jarayonida xorijiy tillarni, ayniqsa ingliz tilini puxta egallash har bir insonning shaxsiy, 

kasbiy va ijtimoiy hayotida muhim omilga aylanmoqda. Bu ehtiyoj, ayniqsa, maktab yoshidagi o‘quvchilarda erta 
bosqichdanoq chet tiliga bo‘lgan e’tiborni kuchaytirishni talab qiladi. Shuning uchun O‘zbekiston Respublikasi 

Prezidentining 2021-yil 19-maydagi PQ–5117-sonli qarori bilan “Chet tillarini o‘rganishni ommalashtirish” davlat 
siyosati darajasiga ko‘tarildi va ta’lim jarayonida innovatsion, zamonaviy yondashuvlarga keng yo‘l ochildi.

Zamonaviy o‘quvchi – bu raqamli texnologiyalar muhiti vakili bo‘lib, u o‘z bilimini mustaqil ravishda internet 
resurslari orqali boyitishga intiladi. Shu sababli, chet tillarini o‘qitishda raqamli platformalar (masalan: Duolingo, 
BBC Learning English, Quizlet, Kahoot, Google Classroom, Wordwall va boshqalar) ni dars jarayoniga inte-
gratsiya qilish, o‘quvchilarning faolligi, qiziqishi va til kompetensiyasini oshirishda muhim omil bo‘lib xizmat 
qilmoqda.Yuqori sinf o‘quvchilari (9–11-sinflar) intellektual rivojlanish darajasi, mustaqil fikrlashi va kelajak 
kasbiga yo‘nalganligi bilan ajralib turadi. Ular uchun chet tilini o‘rganish nafaqat o‘qituvchi bilan darsda, 
balki darsdan tashqari sharoitlarda ham individual rivojlanishni talab etadi. Raqamli platformalarning aynan 
shu bosqichdagi o‘quvchilarga moslashtirilgan didaktik imkoniyatlari mavjud bo‘lsa-da, ularni ta’lim tizimiga 
tizimli, pedagogik asoslangan holda joriy etish va metodik model shaklida ishlab chiqish hali dolzarb masala 
bo‘lib qolmoqda.Shuningdek, raqamli platformalarning o‘quv samaradorligini ilmiy jihatdan asoslash, ularning 
texnologik imkoniyatlarini o‘quv maqsadlariga moslashtirish, o‘qituvchilar uchun qulay integratsiya mexanizm-
larini ishlab chiqish zarurati mavjud. Bu esa mazkur tadqiqotning dolzarbligini belgilaydi va ta’limdagi raqamli 
transformatsiya jarayonlarining muhim yo‘nalishlaridan biri sifatida e’tirof etiladi.

MAVZUGA OID ADABIYOTLAR SHARHI
Umumta’lim maktablarida chet tilini o‘qitishda raqamli platformalarni qo‘llash bo‘yicha ko‘plab xorijiy va 

mahalliy tadqiqotlar amalga oshirilgan bo‘lib, ularning asosiy qismi raqamli texnologiyalarning didaktik imkoni-
yatlarini ochib berish, o‘quvchilarning bilim, ko‘nikma va malakalarini rivojlantirishga bo‘lgan ta’sirini aniqlashga 
qaratilgan.Xususan, G. Siemens (2005) tomonidan ilgari surilgan konektivizm nazariyasi raqamli muhitda ta’lim 
olish jarayonini izohlashga xizmat qilgan bo‘lib, bunda o‘quvchilar mustaqil bilim izlaydi, axborotni tanlaydi 
va uni qayta ishlaydi. Bu nazariya raqamli platformalar orqali o‘quvchilarning bilim olish faoliyatini nazariy 
asoslashda muhim manba bo‘lib xizmat qiladi.J. Dudeney, G. Hockly va N. Pegrum (2013) o‘z tadqiqot-
larida ta’limda raqamli texnologiyalarni tatbiq etish bo‘yicha aniq tavsiyalarni bayon etgan. Ular til o‘rgatishda 
mobil ilovalar, veb-2.0 texnologiyalari va ijtimoiy tarmoqlardan samarali foydalanish metodikasi ustida ish olib 
borganlar. Ularning fikricha, raqamli platformalar til o‘rganishni shaxsiylashtirishga, o‘quvchini faol ishtirokchiga 
aylantirishga yordam beradi.

O‘zbekistonlik olimlardan Sh. Jo‘rayev, Z. Xolmatova, G. Yo‘ldosheva, M. Axmedova va boshqalar 
tomonidan umumta’lim maktablarida chet tilini o‘qitish metodikasi va innovatsion yondashuvlar, jumladan, 
raqamli resurslardan foydalanish bo‘yicha ilmiy maqolalar chop etilgan. Xususan, Z. Xolmatova (2021) chet tili 
o‘qitishda interaktiv ta’lim texnologiyalarining samaradorligi haqida tadqiqot olib borib, bunda raqamli vositalar 
orqali og‘zaki nutqni rivojlantirishga alohida e’tibor qaratadi.Biroq yuqorida tilga olingan tadqiqotlar, asosan, 
alohida texnologiyalar yoki platformalarning afzalliklarini ochib berish, yoki ularning umumiy o‘rganishga ta’sirini 
tahlil qilishga qaratilgan. Mazkur maqola esa bu yo‘nalishga kompleks yondashuvni taklif qiladi: ya’ni, raqamli 
platformalarni maktab ta’limi tizimiga integratsiya qilish modeli, uning samaradorligini baholash, yechim va 
muammolar hamda pedagogik tavsiyalar kabi aspektlarni o‘z ichiga oladi.Shuningdek, bu tadqiqot nafaqat 
raqamli platformalarning o‘zini, balki ularning metodik jihatdan dars jarayoniga qanday moslashtirilishini, o‘quv
chilarning yosh xususiyatlari, til darajasi, milliy ta’lim tizimidagi real sharoitlar inobatga olingan holda tahlil qiladi.

Demak, mavjud adabiyotlardan farqli ravishda, ushbu maqola raqamli platformalarni integratsiyalashning 
amaliy modeli, baholash mezonlari, muammolar va ularning yechimlari kabi muhim jihatlarni birgalikda ko‘rib 
chiqadi. Bu esa tadqiqotning dolzarbligi va yangiligini belgilaydi.

TADQIQOT METODOLOGIYASI
Zamonaviy ta’lim jarayonida raqamli platformalar ta’lim mazmunini yetkazishda asosiy vositaga aylangan. 

Raqamli platformalar bu – ma’lumotni almashish, bilim olish, muloqot qilish va baholash imkonini beruvchi 
ko‘p funksiyali onlayn muhitdir. Ular o‘quvchilarga nafaqat ma’lumotni olish, balki o‘z bilimlarini interaktiv 
usullar orqali sinovdan o‘tkazish imkonini ham beradi.Misol sifatida Google Classroom yordamida o‘qituvchi 
topshiriqlarni elektron shaklda taqdim etib, o‘quvchilarning ishlarini baholaydi, feedback (fikr-mulohaza) beradi. 
Zoom, Microsoft Teams, yoki Google Meet esa sinfdagi yoki masofaviy videodarslar uchun asosiy platforma 
sifatida xizmat qiladi.Duolingo, Memrise, BBC Learning English kabi chet tiliga ixtisoslashgan platformalar 
o‘quvchilarning mustaqil ravishda til o‘rganishlariga, grammatik va leksik kompetensiyalarini mustahkamlash-
lariga yordam beradi.

Raqamli platformalar quyidagi ustunliklarga ega:
•	 O‘quvchi uchun qulay va tushunarli interfeys;
•	 Ko‘p formatli (audio, video, test) ta’lim mazmuni;

•	 Onlayn baholash va avtomatik natijalar;
•	 O‘qituvchi va o‘quvchi o‘rtasida doimiy aloqa imkoniyati.

Shunday qilib, raqamli platformalarning ta’limda tutgan o‘rni nafaqat texnik vosita sifatida, balki pedagogik 
jarayonning faol ishtirokchisi sifatida qaralmoqda.Integratsiya – bu mavjud an’anaviy o‘quv tizimiga raqamli 
texnologiyalarni joriy qilish, ya’ni ularni yagona pedagogik tizimga birlashtirish jarayonidir. Chet tilini o‘qitishda 
bu jarayon o‘quvchilarning eshitish, o‘qish, yozish va gapirish kompetensiyalarini mustahkamlovchi interaktiv 
faoliyatlar orqali amalga oshiriladi.

Integratsiya texnologiyasining bosqichlari:
1.	 Tahliliy bosqich – mavjud o‘quv dasturi va darsliklarning tahlili, raqamli vositalarga mosligi o‘rganiladi;
2.	 Loyihalash bosqichi – qanday platforma va texnologiya tanlanadi, qanday darslarga integratsiya qilinadi, 

bu aniqlanadi;
3.	 Amaliy tatbiq bosqichi – dars jarayonida raqamli platformalardan foydalaniladi;
4.	 Monitoring bosqichi – platformaning foydaliligi, o‘quvchilar faolligi tahlil qilinadi.

Bu bosqichlarning har birida o‘qituvchining roli juda muhim. Ayniqsa, texnologik savodxonlik darajasi yuqori 
bo‘lgan o‘qituvchilar interaktiv va samarali darslarni muvaffaqiyatli tashkil etishadi.Raqamli platformalarni chet 
tilini o‘qitish jarayoniga joriy qilish ta’limning yangi bosqichini boshlab berdi. Biroq bu jarayonning haqiqiy nati-
jadorligi – ya’ni integratsiya samaradorligi – faqatgina amaliy monitoring va baholash natijalari orqali isbotla-
nishi mumkin. Shu bois raqamli texnologiyalarni o‘quv jarayoniga tatbiq etishdan oldin, davomida va keyin 
samaradorlikni aniqlash usullarini belgilab olish zarur.

Baholashning asosiy maqsadi
Integratsiya samaradorligini baholashdan maqsad quyidagilardir:

•	 O‘quvchilarning chet tilidagi bilim, ko‘nikma va malakalaridagi o‘zgarishni aniqlash;
•	 Raqamli platformaning ta’limiy va psixologik ta’sirini baholash;
•	 O‘qituvchining pedagogik strategiyasini takomillashtirishga asos yaratish;
•	 Ta’lim jarayonini innovatsion jihatdan tahlil qilish va kelajakda takror qo‘llashga yaroqliligini aniqlash.

Baholash metodlari
Integratsiya samaradorligini baholashda quyidagi metodlardan foydalaniladi:

1.	 Diagnostik testlar: o‘quvchilarning dastlabki va yakuniy bilim darajalarini aniqlash uchun. Bu testlar CEFR 
(Common European Framework of Reference for Languages) mezonlariga asoslanadi.

2.	 Kuzatuv (observatsiya): o‘quvchilarning darsda ishtiroki, faolligi, topshiriqlarga bo‘lgan munosabati va 
muloqotga kirishish darajasi baholanadi.

3.	 So‘rovnomalar va intervyular: o‘quvchilar va o‘qituvchilarning shaxsiy tajribalari, qoniqish darajasi va plat-
forma foydasi haqidagi fikrlari to‘planadi.

4.	 Portfolio va topshiriqlar: o‘quvchilarning yakka tartibdagi ishlari, video va audio topshiriqlari orqali til kompe-
tensiyalaridagi yutuqlar ko‘rib chiqiladi.

5.	 Tajriba-sinov ishlari: ikkita guruh (eksperimental va nazorat) ustida olib borilgan izlanishlar asosida natijalar 
taqqoslanadi.
Baholash mezonlari

Integratsiya samaradorligi quyidagi mezonlar asosida aniqlanadi:
Baholash ko‘rinishi

Bilim darajasi Dastlabki va yakuniy testlar o‘rtasidagi farq
Motivatsiya Darsga qatnashish faolligi, so‘rovnomadagi qiziqish javoblari
Til ko‘nikmalari Listening, speaking, reading, writing rivojlanish darajasi
Mustaqil ishlash Uyga topshiriqlar, onlayn platformadagi faoliyatlar
Yaratilgan muhit sifati O‘qituvchining platformani qo‘llash strategiyasi, darsning texnologik boyligi

Amaliy misol
2024-yilda Andijon viloyatining 5 ta maktabida 7-sinf o‘quvchilari ishtirokida o‘tkazilgan tajriba davomida 

“Duolingo”, “Quizlet” va “Wordwall” platformalaridan 3 oy davomida muntazam foydalanildi. Natijada:

•	 O‘quvchilarning CEFR bo‘yicha darajalari A1 dan A2 darajasiga 27% o‘sgani;

•	 Motivatsiya indeksi 4.1 dan 4.7 gacha ko‘tarilgani;

•	 O‘rganilgan so‘zlar soni 30% ga ortgani aniqlangan.

TAHLIL VA NATIJALAR
Raqamli texnologiyalarning jadal rivojlanishi ta’lim tizimida yangicha yondashuvlarni talab qilmoqda. 

Ayniqsa, chet tillarini o‘qitishda raqamli platformalarning imkoniyatlarini to‘liq ishga solish uchun ilmiy 
asoslangan, bosqichma-bosqich amalga oshiriladigan model zarur. Integratsiyalash modeli – bu raqamli plat-
formalarni ta’limga uyg‘unlashtirishning tizimli, samarali va moslashuvchan yo‘nalishidir.

Modelning asosiy bosqichlari quyidagilardan iborat:
1.	 Tahliliy-tayyorlov bosqichi

Bu bosqichda mavjud sharoitlar chuqur tahlil qilinadi:
•	 Texnik imkoniyatlar: maktabda mavjud kompyuterlar, planshetlar, internet tezligi va barqarorligi.
•	 O‘qituvchilarning tayyorgarligi: raqamli savodxonlik, ilg‘or texnologiyalarni qo‘llashga tayyorlik darajasi.
•	 O‘quvchilar holati: ularning yoshi, sinfi, til o‘rganishga bo‘lgan motivatsiyasi, ilgari ishlatgan raqamli vosi-

talari.
•	 Platforma tanlash: CEFR darajalari bilan bog‘langan, foydalanuvchi uchun qulay, audio, video va interaktiv 

imkoniyatlarga ega platformalar (masalan, Wordwall, Quizlet, Duolingo, Kahoot, Google Classroom va 
h.k.).

2.	 Texnologik integratsiya bosqichi
Bu bosqichda raqamli platformalar o‘quv jarayoniga metodik jihatdan uyg‘unlashtiriladi:

•	 Platformadagi materiallar davlat ta’lim standartlariga muvofiq moslashtiriladi;
•	 Har bir mavzu bo‘yicha platformada testlar, lug‘at kartochkalari, interaktiv o‘yinlar yaratiladi;
•	 O‘qituvchilarga metodik tavsiyalar va ish rejalari ishlab chiqiladi;
•	 Har bir sinf uchun maxsus dars ishlanmalari (lesson plans) tayyorlanadi.
3.	 Amaliy joriy etish bosqichi

Tanlangan platformalar real dars jarayonida sinovdan o‘tkaziladi:
•	 O‘quvchilar individual yoki guruh bo‘lib platformalardan foydalanadilar;
•	 Har bir darsdan so‘ng platforma orqali baholash, tahlil va teskari aloqa (feedback) olinadi;
•	 O‘quvchilar darsdan tashqari vaqtda ham platformada mustaqil ishlashi rag‘batlantiriladi.
4.	 Monitoring va baholash bosqichi

Model samaradorligini aniqlash uchun tizimli kuzatuv va tahlil ishlari olib boriladi:
•	 Darsdan oldin va keyingi test natijalari solishtiriladi;
•	 O‘qituvchilar va o‘quvchilardan so‘rovnomalar olinadi;
•	 Platformada faollik statistikasi (kirishlar soni, bajarilgan topshiriqlar) o‘rganiladi;
•	 O‘quvchilarning darsga nisbatan munosabati, ishtiroki va motivatsiyasi baholanadi.
5.	 Takomillashtirish va ommalashtirish bosqichi

Natijalarga asoslangan holda modelni takomillashtirish va keng joriy etish ishlari amalga oshiriladi:
•	 Model asosida metodik qo‘llanma va dars ishlanmalari nashr qilinadi;
•	 Muvaffaqiyatli tajriba boshqa sinflar va maktablarga tatbiq etiladi;
•	 Ta’lim boshqaruv organlariga statistik tahlillar asosida tavsiyalar beriladi.

Chet tillarini raqamli platformalar orqali o‘qitishda katta imkoniyatlar bilan bir qatorda qator muammolar 
ham mavjud. Bu muammolarni aniqlash va ularga yechim topish ta’lim jarayonining samaradorligini oshirishda 
muhim ahamiyatga ega.

1.	 Texnik muammolar

Muammo: Ko‘plab umumta’lim maktablarida internet tarmog‘ining sustligi yoki barqaror ishlamasligi, 
zamonaviy qurilmalar (planshet, kompyuter, interaktiv doska) yetishmasligi raqamli platformalarni to‘liq 
qo‘llashga to‘sqinlik qiladi.

Yechim:

•	 Ta’lim muassasalarini bosqichma-bosqich texnik jihozlash;

•	 Mobil qurilmalar asosida ishlaydigan oflayn rejimdagi platformalarni ko‘paytirish;

•	 Mahalliy hokimiyat va homiylar yordamida infratuzilmani yaxshilash.

2.	 O‘qituvchilarning raqamli savodxonligi pastligi

Muammo: Ba’zi o‘qituvchilar raqamli platformalardan foydalanish ko‘nikmasiga ega emas yoki ularni 
qo‘llashda o‘zini noqulay his qiladi.

Yechim:

•	 O‘qituvchilar uchun doimiy malaka oshirish kurslari, seminar va ustozlik tizimini joriy etish;

•	 Metodik qo‘llanmalar, video darsliklar, bosqichma-bosqich amaliy ko‘rsatmalar ishlab chiqish;

•	 Yosh o‘qituvchilar tajribasidan foydalangan holda mentorlik tizimini yaratish.

3.	 O‘quvchilarning e’tiborni jamlay olmasligi

Muammo: Ba’zi o‘quvchilar raqamli platformalarni o‘yin sifatida qabul qiladi yoki darsga emas, boshqa 
ilovalarga chalg‘iydi.

Yechim:

•	 Platformalarni dars rejasi bilan uzviy bog‘lash;

•	 Rag‘batlantiruvchi va musobaqaviy elementlarni (ball, bosqich, diplom) kiritish;

•	 Ota-onalarni jalb qilgan holda nazorat mexanizmini kuchaytirish.

4.	 Platformalarning til darajasiga mos emasligi

Muammo: Ba’zi platformalarda topshiriqlar yoki matnlar o‘quvchining yoshi va CEFR darajasiga mos 
kelmasligi mumkin.

Yechim:

•	 Platformalarni tanlashda ularning moslashuvchanligi (adaptivligi) va darajaviy ajratilishi inobatga olinishi 
lozim;

•	 O‘qituvchilar tomonidan topshiriqlarni sozlash, o‘zbek tilida izohlar qo‘shish imkoniyatlaridan foydalanish;

•	 Mahalliy ishlab chiqilgan, o‘zbek ta’lim tizimiga mos platformalarni qo‘llab-quvvatlash.

5.	 Nazorat va baholashdagi murakkabliklar

Muammo: Raqamli platformalarda o‘quvchi ishtirokini, sifatli o‘zlashtirishni nazorat qilish qiyin bo‘lishi 
mumkin.

Yechim:

•	 Platforma orqali avtomatik baholash tizimini darsdagi kuzatuv bilan uyg‘unlashtirish;

•	 Har bir o‘quvchi uchun raqamli portfolioni shakllantirish;

•	 Teskari aloqa tizimini kuchaytirish va o‘zlashtirish dinamikasini monitoring qilish.

XULOSA VA TAKLIFLAR
Bugungi raqamli transformatsiya jarayonlari ta’lim sohasiga ham bevosita ta’sir etmoqda. Xususan, chet 

tilini o‘qitishda raqamli platformalarni integratsiya qilish zamonaviy metodika va texnologiyalarni talab qilmoqda. 
Ushbu maqolada umumta’lim maktablarida raqamli platformalarni samarali integratsiya qilishning texnologik, 
pedagogik, tashkiliy va metodik jihatlari chuqur tahlil qilindi.

Tahlillar shuni ko‘rsatadiki, raqamli platformalar o‘quvchilar til o‘rganish motivatsiyasini oshiradi, darslarda 
interaktivlikni kuchaytiradi, mustaqil ishlash va differensial yondashuv imkonini beradi. Shu bilan birga, platfor-
malarni joriy etishda bir qator muammolar: texnik baza yetishmovchiligi, o‘qituvchilarning raqamli savodxonligi 
pastligi, platformalarning kontent darajasi kabi to‘siqlar mavjud.

1.	 Raqamli platformalarni tanlashda ularning o‘quvchilarning yosh xususiyatlari va til bilish darajasiga mosligi 
inobatga olinishi lozim.

2.	 O‘qituvchilar uchun doimiy ravishda raqamli pedagogik ko‘nikmalarni rivojlantirishga qaratilgan seminar, 
trening va metodik darslar tashkil etilishi muhim.

3.	 Maktab infratuzilmasini raqamlashtirish bosqichma-bosqich amalga oshirilmog‘i lozim – internet, qurilmalar 
va texnik xizmat doirasida.

4.	 Platformalarni integratsiya qilish bo‘yicha maxsus model ishlab chiqilishi, unda o‘quvchi, o‘qituvchi va 
boshqaruvchi tizimlar hamkorligi nazarda tutilgan bo‘lishi lozim.

5.	 Monitoring va baholash mexanizmi kuchaytirilishi, o‘quvchilarning rivojlanish dinamikasi raqamli formatda 
doimiy kuzatilib borilishi kerak.

Yuqoridagilardan kelib chiqib aytish mumkinki, raqamli platformalarning to‘g‘ri integratsiyasi umumta’lim 
maktablarida chet tilini o‘qitish samaradorligini oshirishga xizmat qiladi. Eng muhimi – bu jarayon tizimli, metodik 
asoslangan va pedagogik yondashuv bilan birgalikda amalga oshirilishi zarur.

Raqamli platformalarni chet tilini o‘qitishga integratsiya qilish o‘quvchilar til kompetensiyasini oshirish, 
ularning ta’limga qiziqishini kuchaytirish va ta’lim sifatini yaxshilashda muhim rol o‘ynaydi. Integratsiya sama-
rador bo‘lishi uchun tizimli yondashuv, malakali o‘qituvchilar va texnik imkoniyatlar muhimdir.

Foydalanilgan adabiyotlar ro‘yxati:
1.	 Xasanov, A. (2022). Raqamli pedagogika. Toshkent.
2.	 Cambridge English. (2021). Digital learning tools in language teaching. Cambridge University Press.
3.	 Qodirova, D. (2021). Oliy ta’limda chet tili o‘qitish metodikasi. Samarqand.
4.	 UNESCO. (2020). Education in a digital world. United Nations Educational, Scientific and Cultural Organization.
5.	 European Commission. (2021). Digital education action plan 2021–2027. https://education.ec.europa.eu/focus-topics/

digital/digital-education-action-plan

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

Ingliz tili muharriri: Murod Xoliyorov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


